
Kraftinntekter - kapitaliseringsrenta ved fastsetjing av eigedomsskatt kraftverk  

Rådmannen sitt framlegg til vedtak: 

Masfjorden kommune krev at kapitaliseringsrenta som grunnlag for fastsetjing av eigedomsskatt 
kraftverk vert sett til 3% med verknad frå 1.1.2017.  

 

Saksopplysningar: 

Bakgrunn 
I følgje Europower er verdien av norske kraftverk redusert med 54 milliardar kr. frå 2016 til 2017. 
Dette betyr at grunnlaget for eigedomsskatten for vasskraftverk er redusert tilsvarande, og samla 
sett medfører dette nær 380 mill.kr. i reduserte eigedomsskatteinntekter på landsbasis. For 2017 får 
Masfjorden ein reduksjon på 2,5 mill.kr., medan prognose for åra framover tilseier ein vesentleg 
ytterlegare nedgang i eigedomsskattinntektene til kommunen. Nedgangen skuldast i hovudsak 
reduserte kraftprisar og auka grunnrenteskatt. Grunnrenteskatten går til staten fullt ut, og denne 
skatten vert trekt i frå på kommunane sine eigedomsskattegrunnlag, og inneber ei forskyving av 
midlar frå kommunane til staten. Sidan kraftskattereforma i 1997 har den statlege grunnrenteskatten 
auka frå 27 til 33%, og i statsbudsjettet for 2017 ytterlegare auka til 34,3%. Dette vil bety ytterlegare 
forskyving av midlar frå kommune til stat i 2019. Ein vesentleg årsak til nedgangen i eigedomsskatten 
skuldast og at kapitaliseringsrenta ikkje er justert i samsvar med det låge rentenivået.  

Uttale 

 

Fakta 



Status kraftinntekter for Masfjorden inngår som del av kommunen sin årsmelding.  
Viser til saksvedlegg, LVK skriv datert 25.10.2016.  
 

Eigedomsskatten ut i frå siste prognose for åra framover mottatt frå BKK, og men lagt 
dårlegare tal enn ein forventa og hadde kalkulert med.  

 
                    Nedgang i eigedomsskatten om prognosane slår til i forhold til nivå 2016                               
budsjettet 

                    2017 ned med over 2,5 mill.kr.  
                    2018 ned med nær 5,1 mill.kr.  
                    2019 ned med 7 mill.kr.  
                    2020 ned med kr. 10.247.254  
Tala for 2017 er basert på likninga 2015 og reelle, tala utover er basert på prognose, og vert 
meir usikre dess lengre fram i tid ein ser – men tendensen er klar. Utover i 2020 åra vil 
nedgangen utgjere meir enn 12 mill.kr. ned i høve årets nivå.  
To sentrale faktorar for eigedomsskatten er kraftprisen og grunnrente, under ein oversikt 
over kraftprisen og utviklinga dei seinare år.  

 
Grunnlaget er basert på innfasing av kraftpris og gjennomsnitt siste 5 år. For eksempel vart 
2010 fasa ut med pris 51,8 med prisen i 2015 med 19,8, og prognose for åra framover ligg 
mellom 19 og 23 øre, og forklarar stor del av nedgangen i eigedomsskatten. 

Kommunane har vore kjent med at eigedomsskatten ville gå ned med bakgrunn i redusert kraftpris, 
men det har vore vanskeleg å få talfesta nedgangen. Det er sentralskattekontoret som fastset 
eigedomsskattegrunnlaget for vasskraftverka. 

 

Kva er kapitaliseringsrenta;  

 



 

 

Utvikling rente – vs. kapitaliseringsrenta;  

 

 

Vurdering 

Norske kraftverkskommunar har rykte på seg for å vere søkrike kommunar, medan fleirtalet faktisk er 
minsteinntektskommunar – og berre 3-5% vert definert som svært rike. Dette rykte gjer at det er 
vanskeleg å nå fram med sakleg argumentasjon og rette opp uheldige skeivheiter. Forskyving av 
inntekter frå kommune til stat som vi no opplever er urimelege og i strid med kraftskatteforliket. 
Kommunane har vore kjent med at eigedomsskatten ville gå ned med bakgrunn i redusert kraftpris, 
men det har vore vanskeleg å få talfesta nedgangen, og at denne nedgangen kunne bli nulla ut med 



auka eigedomsskatt på nettanlegg.  

Justering av kapitaliseringsrenta frå dagens 4,5% ned til 3% vil etter berekningar (lvk m.fl.) gje 
eigedomsskatt kraftverk på 2016 nivå. Mange kommunar har ikkje merka uendra kapitaliseringsrenta 
siste åra grunna mange anlegg har vore over maksgrensa, og endring i kapitaliseringsrenta ville ikkje 
ha gitt noko endra eigedomsskatt kraftverk til kommunen så lenge anlegget er over makstaket.  

Reduksjon i eigedomsskatt kraftverk har ein samanheng med 1) reduserte kraftprisar, 2) auka 
grunnrenteskatt og 3) lokale svingar ved at kraftselskapa er pålagt ein del damrehabilitering, noko 
som er normalt å sjå på som ein oppgradering/investering – men vert i stor grad ført som ei 
driftsutgift – og teke over eit år, i stadenfor avskrive over mange år. Dette siste forholdet kan ha 
store lokale utslag. kapitalingsrene har voreikkje merka nokooppv. Det er sentralskattekontoret som 
fastset eigedomsskattegrunnlaget for vasskraftverka.  

 

Konklusjon 
Masfjorden kommune krev at kapitaliseringsrenta følgjer tidlegare etablert praksis med årlege 
justeringa i samband med statsbudsjettet. I denne omgang krev vi at kapitaliseringsrenta vert sett til 
3% frå 1.1.2017.  

Damrehabilitering er ei oppgradering av anlegg, og dette må definerast som ei investering, som vert 
avskrive over mange år – og ikkje førast som ei driftsutgift.   

 

 

  

Formannskapet - 133/2016 

 

FS - behandling: 

Saksutgreiinga vart lagt fram i møte. 

Ordførar Karstein Totland (H) orienterte kort og saka vart drøfta.  

Framlegg til vedtak var samrøystes tilrådd til kommunestyret. 

 

 

FS - vedtak: 

Masfjorden kommune krev at kapitaliseringsrenta som grunnlag for fastsetjing av eigedomsskatt 
kraftverk vert sett til 3% med verknad frå 1.1.2017.  

 

 

Kommunestyret - 093/2016 

 

KS - behandling: 



Ordførar Karstein Totland (H) orienterte kort og saka vart drøfta. 

Framlegg til vedtak frå formannskapet vart samrøystes vedteke. 

 

 

KS - vedtak: 

Masfjorden kommune krev at kapitaliseringsrenta som grunnlag for fastsetjing av eigedomsskatt 
kraftverk vert sett til 3% med verknad frå 1.1.2017.  

 

 

 

 


